INSTITUTI PER DEMOKRACI DHE NDERMJETESIM

‘oM QENDRA PER GESHTJET EUROPIANE & TE SIGURISE

Monitoring BriefNr 1 / 2012 (KPIE)

Mbi punén e Komisionit Parlamentar pér Integrimin Europian

HYRJE

Pér té dytin vit rradhazi, Qendra pér
Géshtjet Evropiane dhe té Sigurisé prané
Institutit pér Demokraci & Ndérmjetesim
pérgatit raportin e monitorimit  té
Komisionit Parlamentar té Integrimit
Europian (KPIE), i cili publikohet dy
heré né vit né pérputhje me dy sesionet e
punés sé Kuvendit té Shqipérisé.

Pérgjegjésia dhe kompetencat e KPIE né
kuadér té procesit té integrimit té vendit
né Bashkimin Europian mund té
kuptohen edhe si njé ure lidhése e cila
filtron, kontrollon, bashkérendon e
pérmiréson produktet e ekzekutivit dhe

gjithé  aktoréve potencial né Kkété
kontekst.
Ky raport pérfshin monitorimin e

veprimtarisé sé¢ KPIE pérgjaté periudhés
Janar — Korrik 2012 dhe do té pasohet
nga njé raport i ploté vjetor (Janar —
Dhjetor 2012) i cili do té publikohet né
Janar 2013.

METODOLOGJIA

Monitorimi i veprimtarisé sé Komisionit éshté zhvilluar
nga ekspertét e IDM né ményré té drejtpérdrejté duke
marré pjesé né mbledhjet e KPIE si edhe duke analizuar
procesverbalet e mbledhjeve té Komisionit té mbajtura
pérgjaté késaj periudhe. Raporti i monitorimit paraget
gietjet kryesore mbi veprimtariné e KPIE bazuar né
indikatorét e méposhtém:

1. Prezenca e anétaréve té KPIE né mbledhje;

2. Prezenca e pérfagésuesve té MIE;

3. Prezenca dhe niveli i pérfagésimit nga ministrité
e linjés;

4,  Procedurat formale dhe
Pérputhshmérisé sé projektligjeve;
5. Pérfshirja e shogérisé civile dhe grupeve té
interesit né takimet e KPIE;

6. Cilésia e shqyrtimit parlamentar té projekt-ligjeve
apo akteve té tjera.

Tabela e

Ky Raport paraget gjithashtu analizén e njé projektligji
té diskutuar né KPIE né 7-mujorin e paré té vitit.
Analiza e projektligjit pérmbledh fazat népér té cilat ka
kaluar puna pér shqyrtimin e tij, me fokus té vecanté
gasjen ndaj Integrimit Europian.

Indikatorét e pércaktuar té monitorimit pér 7-
mujorin e paré té vitit 2012 té punés sé KPIE,
analizohen té detajuara né sesionet né vijim.

ANETARET E KPIE

Gjaté sesionit té katért t& punimeve té Kuvendit,
KPIE u shtua me njé anétar nga forca politike
LSI. Ky ndryshim thellon raportin e pjesémarrjes
maxhorancé/opozité repektivisht né 6/4
anétaré.

KPIE ka filluar mbledhjet pasi éshté potésuar
kuorumi, duke mos patur asnjé rast té shkeljes sé
nenit 34/1 té Rregullores sé Kuvendit. Megjithaté,
nga vézhgimet e drejtpérdrejta t¢ mbledhjeve né
ményré té pérséritur jané vérejtur raste kur
anétarét e Komisionit nuk e zbatonin orarin e
fillimit t& mbledhjes deri né 30 minuta vonesé.
Gjithashtu jané konstatuar raste kur anétaré té
KPIE pas regjistrimit té prezencés sé tyre e
braktisin mbedhjen para pérfundimit té saj.

Nga ana tjetér fenomeni i mungesave té
njépasnjéshme dhe té shpeshta né mbledhjet e
Komisionit, éshté evident. Dy prej anétaréve té
maxhorancés kané munguar né 46% dhe 38%
té mbledhjeve té mbajtura nga KPIE, ndérsa nga
opozita nuk vérehen mungesa té pérséritura.
Vetém 20% e mbledhjeve té KPIE organizohen
né praniné e té gjithé anétaréve.

PERFAQESUESIT E MINISTRISE SE INTEGRIMIT

Lidhur me pjesémarrjen e pérfagésuesve té
Ministrisé sé Integrimit Europian né mbledhjet e
KPIE, vérehet prezenca né 90% té rasteve kur

Raporti  mbi  Monitorimin  konkludon  se
performanca e KPIE gjaté 7-mujorit té paré té
vitit 2012 éshté pérmirésuar dukshém krahasuar
me performancén e po té njéjtés periudhé né vitin
2011.

Né periudhén janar-korrik 2012 KPIE ka
organizuar 24 mbledhje ku jané shqyrtuar 15
projektligje, disa seanca dégjimore me Ministra
dhe njé takim me shogériné civile.

Anétarésia e KPIE u shtua me njé anétar nga
Lévizja Socialiste pér Integrim (LSI) duke thelluar
raportin e pjesémarrjes maxhorancé/opozité né
6/4 anétaré.

Né ményré té pérséritur disa prej anétaréve té
Komisionit nuk e zbatojné orarin e fillimit té
mbledhjes, deri né 30 minuta vonesé. Pér mé
tepér dy prej anétaréve té maxhorancés kané
munguar né 46% dhe 38% té mbledhjeve.
Vettm né 20% té mbledhjeve té KPIE
organizohen né praniné e té gjithé anétaréve.

Né ményré unanime KPIE ka vendosur qé
projektligiet e diskutuara né Komision té
prezantohen né nivel politik, ministér ose
zévendésministér, té cilét mund té shogérohen
nga stafi i tyre teknik

Né disa raste tabela e pérputhshmérisé nuk
éshté pérmenduar ose komentuar gjaté fjalés sé
prezantuesit té projektaktit apo té pérfagésuesit té
Ministrisé sé Integrimit. Né raste té tjera Tabela
éshté dorézuar né gjuhén angleze ose e paploté.

Diskutimi né KPIE kufizohet tek 3 ose 4
anétaré né pjesén mé té madhe t& mbledhjeve.
Kohézgjatja mesatare e mbledhjeve té KPIE
éshté 45 minuta duke béré qgé diskutimet e
thelluara té mbeten té kufizuara.

KPIE shqgyrton projektaktet me karakter normativ gé kérkojné pérshtatien me acquis
communautaire té legjislacionit vendas.

Gjaté sesionit té katért té punimeve, KPIE i ka kushtuar vémendje té veganté ecurisé sé zbatimit
té 12 prioriteteve té identifikuara nga Komisioni Europian né lidhje me aplikimin e Shqipérisé
pér anétarésim né BE. Né mbéshtetje t& nenit 102, par.2 te Rregullores sé Kuvendit KPIE ka
organizuar disa takime dhe seanca dégjimore me Ministren e Integrimit.

PERFAQESUES TE MINISTRIVE TE LINJES

Pérfagésuesit nga Ministrité e linjés dhe institucionet né varési kané gené prezent né té gjitha
mbledhjet ku né rendin e dités jané diskutuar projektaktet té iniciuara prej tyre. Gjaté vézhgimit
té diskutimeve té pérfagésuesve té ministrive té linjés vérehet tendenca e tyre pér tu zgjatur me
Géshtje gé lidhen me thelbin e projektligjit ose teknikén legjislative dhe mé pak me pérafrimin e
projektligjit me legjislacionin Europian.

Modeli i Tabelés sé pérputhshmérisé sé Projektaktit Normativ me Acquis Commmunitare® ofron
dy udhézime té réndésishme pér tu ndjekur nga iniciatori i Projektligjit né rastet kur nga ky i
fundit synon pérafrim té pjesshém ose nuk synon pérafrim me acquis. Sipas kétij modeli, organi
kompetent duhet té pércaktojé arsyet pér mungesén e péputhshmérisé sé ploté, pavarésisht
nése jané ekonomike, financiare, sociale ose té tjera. Arsyetimi duhet té shogérohet nga referenca
né analiza specifike, studime ose dokumente té tjera dhe jo vetém né konstatimin e arsyes/ve né
terma té pérgjithshém. Sé dyti, duhet té pércaktohet analiza e boshllégeve pér té evidentuar
pérmbajtjen e fazave té mbetura dhe periudhén kohore brenda sé cilés do té adresohet
pérafrimi i ploté. Nga shqgyrtimi i prezantimeve té projetligjeve prané KPIE, vérehet se
pérfagésuesit e ministrive té linjés jané pérgjithésisht neglizhent ndaj kétyre dy udhézimeve.

Njé tjetér aspekt i réndésishém pér pjesémarrésit e Ministrive té linjés né mbledhjet e KPIE,
lidhet me nivelin e pérfagésimit. Né ményré unanime KPIE ka réné dakort qé projektligjet e
diskutuara né Komision té pérfagésohen né nivel politik, ministér ose z&évendésministér, té cilét
mund té shogérohen nga stafi i tyre teknik. Sipas géndrimit té anétaréve té KPIE kjo béhet né
rradhé té paré pér té ruajtur njé standart té larté diskutimi por edhe pér ta shqyrtuar projektligjin
né dy nivele, né nivel teknik dhe até politik.. Vendimi pér kété céshtje éshté marré pas shtyrjes
sé mbledhjes sé organizuar né daté 2 Prill 2012, ku diskutimi mbi projektligjin “Pér disa shtesa
dhe ndryshime né ligjin nr. 9887, daté 10.03.2008 “Pér mbrojtjen e té dhénave personale.” u
anullua pér arsye té nivelit té ulét té prezantimit.?

1 Aneksi i Relacionit dhe Tabelés sé pérputhshmérisé sé Projektaktit Normative me Acquis commmunitare, pika
3, Vendim Nr. 201, daté 29.3.2006.

2 Né vazhdimési, KPIE ka kérkuar né ményré rigoroze prezantimin e ligjit nga pérfagésues politiké (ministra,
zv/ministra) ku si shembull i kétij rigoroziteti mund té pérmendet anullimi dy heré rradhazi i diskutimit té

PROCEDURAT DHE TABELA E PERPUTHSHMERISE

Sipas legjislacionit né fugi®, Tabela e pérputhshmérisé plotésohet vetém né rastet kur projektligji
normativ pérafron dispozita konkrete té legjisiacionit té BE-sé dhe/ose legjislacioneve té
vendeve anétare té BE-sé dhe atyre kandidate. Né disa raste kur KPIE ka shqyrtuar
projektligiete me karakter normativ gé kérkojné pérshtatien me acquis communautaire té
legjislacionit vendas, tabela e pérputhshmérisé nuk éshté pérmenduar apo komentuar gjaté
fjalés sé prezantuesit té projektaktit dhe as gjaté fjalés sé pérfagésuesit té Ministrisé sé Integrimit.

Né raste té tjera té evidentuara nga deputetet e opozités, Tabela éshté dorézuar né gjuhén
angleze’, né njé kohé gé sipas legjislacionit pérkatés jané té detyrueshme pérkthimet né gjuhén
zyrtare shqip®. Vérejtjet e anétaréve té KPIE ndaj formés sé plotésimit té Tabelés i referohen
edhe punimit té paploté té saj dhe afateve té papércaktuara pér pérafrimin e ploté®.

PERFSHIRJA E SHOQERISE CIVILE DHE GRUPEVE TE INTERESIT

Gjaté késaj périudhe 6-mujore, kontributi i shogérisé civile éshté fokusuar vetém tek konsultat
dhe sugjerimet né lidhje me Plan Veprimin pér 12 prioritetet. KPIE ka ftuar pérfagésues té
sektorit civil vetém né njé mbledhje (daté 15.2. 2012) e cila u organizua né formén e njé takimi
me ambasadorin e Bashkimit Europian dhe shogériné civile pér Planin e Veprimit (prioritetet 1-
4). Shkémbimi i kontributeve ndérmjet shogérisé civile, Parlamentit dhe Ministrisé sé Integrimit
fokusohen dhe strukturohen nga dokumentat e punés té pérgatitutra nga stafi teknik i Kuvendit
pér konsultim nga shoqgria civile’. Pérvec kétij kontributi pérfshirja e shogérisé civile ka
munguar né té gjitha mbledhjet e tjera té Komisionit.

CILESIA E SHQYRTIMIT PARLAMENTAR

Nga observimet e drejtpérdrejta dhe analiza e shqgyrtimit parlamentar evidentohet dukshém
mungesa e pjesémarrjes aktive (pyetje, diskutime, sugjerime dhe analiza) e njé numri té madh té

projektligjit mbi Peshkimin. Mé konkretisht, jané anulluar diskutimet né mbledhjet e datave 09.05.2012 dhe
16.05.2012 dhe diskutuar né mbledhjen e datés 21.05.2012. Té gjitha mbledhjet e mbajtura mé pas jané
organizuar né prani t& Ministrave / zv.ministrave té cilét kané prezantuar dhe diskutuar projektaktet.
3 Aneksi i Relacionit dhe Tabelés sé pérputhshmérisé sé Projektaktit Normativ me acquis commmunitare, pika
4, Vendim Nr. 201, daté 29.3.2006
4 Referoju Projektligji “Pér akcizat né Republikén e Shqipérisé”
5 Aneks i Relacionit & Tabelés sé pérputhshmérisé sé Projektaktit me Acquis commmunitare pika 3/b
6 Projektligji “Pér disa ndryshime dhe shtesa né ligjin nr. 9917, daté 19.05.2008 “Pér parandalimin e pastrimit té
parave dhe financimit té terrorizmit”, té ndryshuar” , referoju Z.Balla, fq.10 dhe Z. Bushati, fq 13
7 Procesverbal, mbajtur mé daté 15.2.2012, Takim me ambasadorin e Bashkimit Europian, zotin Ettore Sequi,
dhe shogériné civile pér Planin e Veprimit dhe prioritetet 1-4

anétaréve té KPIE né diskutimet e projektligjeve. Diskutimi né KPIE kufizohet tek 3 ose 4
anétaré té cilét jané aktivé né pjesén mé té madhe té mbledhjeve t& Komisionit. Gjithashtu, duke
pasur parasysh kohézgjatjen mesatare t& mbledhjeve té KPIE (prej vetém 45 minutash) dhe
axhendén e ngarkuar legjislative, diskutimet e thelluara dhe pérmbajtésore té anétaréve té KPIE
né lidhje me projektligjet e shgyrtuara mbeten té kufizuara.

Gjaté periudhés janar — korrik 2012 jané mbajtur 24 mbledhje ku jané shqyrtuar 15 projektligje.
KPIE ka organizuar tre seanca dégjimore me Ministra: njé seancé me zévendéskryeministrin
dhe Ministrin e Punéve té Jashtme, nj¢ me Ministrin e Punéve té Brendshme dhe njé me
Ministren e Integrimit. Takime té tjera me Ministren e Integrimit jané zhvilluar duke patur né
fokus shqyrtimin e Planit t& Veprimit dhe sugjerimet e shoggérisé civile e komisioneve té tjera
parlamentare. Githashtu, éshté mbajtur njé takim me ambasadorin e Bashkimit Europian dhe
shogqgriné civile pér Planin e Veprimit (prioritetet 1-4).

N;jé tipar i hasur gjaté mbledhjeve té KPIE éshté se gjaté diskutimit té njé projektligji anétarét e
KPIE fokusohen né rreth % e kohés né diskutime mbi thelbin e projektligjit dhe procedurat e
teknikés legjislative. Diskutimet mbi kéto tematika jané pjesé e punés sé Komisionit té Ligjeve
dhe komisionit respektiv pérgjegjés. Né kété kuadér, KPIE duhet té fokusohet né dhénien e
mendimit mbi procedurat formale gé lidhen me instrumentat dhe parametrat e
pérafrimit me Acquis, duke pérmbushur késisoj funksionin e dhéné si anétaré té
Komisionit parlamentar té integrimit europian. Njé rast gé ilustron kété gasje éshté diskutimi
i mbajtuar né tre projektligje t& ndryshme, subjekt i sé cilave ishte kalimi i varésisé sé INSTAT®,
Komisionin pér Prokurimin Publik® dhe Drejtorisé sé Sigurimit té Informacionit té Klasifikuar®
nga Késhilli i Ministrave te Kryeministri. Diskutimet mbi kéto projektligje trajtojné né pjesén me
té madhe té tyre argumentat politiké mbi kalimin ose jo té kompetencave prané Kryeministrit
duke 16né ménjané argumentat gé lidhen me pérputhshmériné té paragitura né kéto iniciativa.
Kjo tendencé vihet re dhe kritikohet edhe nga anétare brenda KPIE gjaté zhvillimit té
mbledhjeve™ e megjithaté pérséritja e késaj tendence ngelet shqetésuese.

8 Pér njé ndryshim né ligjin nr. 9180, daté 05.02.2004, Pér statistikat zyrtare

9 Projektligji nr. 9643, daté 20.11.2006 “Pér prokurimin publik”, té ndryshuar.”

10 Projektligji “Pér njé ndryshim né ligjin nr. 8457, daté 11.02.1999 “Pér informacionin e klasifikuar “Sekret
shtetéror””, té ndryshuar”

11 Referoju fjalés sé Znj.Doda, Procesverbal, 20.02.2012, Pér njé ndryshim né ligjin nr. 9180, daté 05.02.2004, Pér
statistikat zyrtare

REKOMANDIME

Ndonése performanca e Komisionit Parlamentar té Integrimit Europian éshté pérmirésuar
ndjeshém krahasuar me njé vit mé paré, sérish konstatohen njé séré shqgetesimesh té paadresuara
té cilat ndikojné ndjeshém tek veprimtaria dhe veté shqyrtimi cilésor parlamentar i kétij
komisioni. Né kété kontekst, duke pasur parasysh gjetjet e kétij raporti gjaté periudhés Janar —
Korrik 2011 si edhe duke analizuar né vijimési progresin prej vitit 2011 rekomandimet e
méposhtme synojné té inkurajojné hapa konkrete né drejtim té konsolidimit té rolit dhe
kontributit t& KPIE:

- Té nxitet pjesémarrja e rregullt dhe aktive né kuadér té diskutimeve né mbledhjet e KPIE
si edhe t¢ mundésohet hapésira e nevojshme kohore pér pérgatitjen (para mbledhjeve)
dhe zhvillimin e diskutimeve pér projektligjet gjaté mbledhjeve t& Komisionit. Vémendje
e vecanté i duhet kushtuar gjithashtu edhe alternativave té ndryshme ndaj ekspertizés sé
kufizuar né dispozicion té anétaréve té KPIE;

- Té& rritet vémendja dhe koha e diskutimit e té gjithé anétaréve té KPIE ndaj ¢éshtjeve gé
lidhen me instrumentat dhe parametrat e pérafrimit kundrejt ¢éshtjeve gé prekin thelbin e
projektligjit dhe/ose teknkén legjislative;

- Té respektohen kushtet e vendosura nga KPIE pér pérfagési politike por edhe teknike né
mbledhjet e KPIE nga anétarét e Ministrive té linjés, pér té mundésuar shqyrtim sa mé té
ploté teknik dhe politik té projektligjeve. Té sigurohet zbatimi me rigorozitet i shqyrtimit
té Tabelés sé Pérputhshmérisé;

- Té ndérmerren iniciativa té& reja dhe té pérforcohen iniciativat ekzistuese gé sigurojné
rritjen e numrit té konsultave me shogériné civile me géllim inkurajimin e tyre né dhénien
e sugjerimeve té bazuara né hulumtime shkencore dhe mbledhjen e eksperiencave. KPIE
duhet té shqyrtojé né kété kontekst edhe alternativa té tjera né funksion té konsultimit sa
mé té gjeré té reformave integruese, duke u bazuar tek eksperiencat e vendeve si Kroacia
apo Magedonia.

SHQYRTIMI PARLAMENTAR | PROJEKTLIGJIT PER DISA SHTESA E
NDRYSHIME NE LIGJIN NR 9887 (10.03.2008) PER MBROJTJEN E TE
DHENAVE PERSONALE

INFORMACION KYC PER PROJEKTLIGIJIN

Proejktligji né shqyrtim?2

Pér disa shtesa dhe ndryshime né ligjin nr.9887,daté 10.3.2008 “Pér mbrojtjen e té
dhénave personale”.

Iniciativa

Iniciativé e Késhillit t& Ministrave (e datés 15 shkurt 2012. Ndryshimet né projektligj u
béné nga Komisioni pér Mbrojtjen e t&¢ Dhénave Personale dhe pr/ligji u prezantua né
KM nga Ministria e Inovacionit Teknologjisé sé Informacionit dhe Komunikimit

Komisionet ku éshté shqyrtuar
pr/ligji

Komisioni pér Céshtjet Ligjore, Administratén Publike & té Drejtat e Njeriut
(pérgjegjés)

Komisioni pér Siguriné Kombétare;

Komisioni pér Integrimin Europian;

Datat kur éshté shqyrtuar pr/ligji

Komisioni i Integrimit Europian, né datat 02-04-2012 dhe 09-04-2012

Komisioni pér Siguriné Kombétare né datat 03-04-2012 dhe 06-04-2012

Komisioni pér Céshtjet Ligjore, Administratén Publike dhe té Drejtat e Njeriut datat
23/24/25-04-2012

Seanca plenare e datés 26-04-2012, Sesioni i gjashté i Legjislaturés XVI1I

Dokumentat e né

analizé

shqgyrtuar

Referencat ligjore té pr/ligjit

Procesverbali i Komisionit pér Integrimin Europian, daté 02/09-04-2012

Procesverbal i Komisionit té Sigurisé Kombétare, daté 03/06-04-2012

Procesverbal Komisioni pér Céshtjet Ligjore, Administratén Publike dhe té Drejtat e
Njeriut, daté 23/24/25-04-2012

Procesverbal seancén plenare daté 26-04-2012 Sesioni VI, Legjislatura XVIII

Kushtetuta e Republikés sé Shqipérisé

Rregullore e Kuvendit té Shqipérisé

Marréveshja e Stabilizim Asociimit

Directive 95/46/EC of European Parliament and the Council of 24 October 1995 on the
protection of individuals with regard to the processing of personal data and on the free
movement of such data

Convention for the Protection of Individuals with regard to Automatic Processing of
Personal Data, Strasbourg, 28.1.1981

Brussels, 25.1.2012 , COM(2012) 11 final , 2012/0011 (COD) ‘Proposal for a
Regulation of the European Parliament and of the Council on the protection of
individuals with regard to the processing of personal data and on the free movement of
such data

Qéllimi i Projektligjit

Synimi i kétij projektligji éshté pérafrimi i legjislacionit t& brendshém me até Europian,
drejt rrugés sé integrimit té vendit né BE. Pérvec kétij objektivi, ky projketligj synon
edhe rritjen e efikasitetit dhe mbrojtjen e té dhénave personale. Né dispozitat e kétij
projektligji i kushtohet réndési pérkufizimeve dhe saktésimeve sipas direktivés, duke
shtuar rregulla pér pérpunimin e té dhénave personale dhe kompetencat e komisionerit
pér mbrojtjen e té dhénave personale.

12 Ligji mban numrin 48/2012 dhe éshté botuar né fletoren Zyrtare Nr.53, Fage 2692

SHQYRTIMI | PROJEKTLIGJIT NE KOMISIONIN PARLAMENTAR TE INTEGRIMIT
EUROPIAN

KPIE &shté mbledhur dy heré pér té shqyrtuar kété projektligj. Arsyeja e mbajtjes sé dy
mbledhjeve nuk lidhet me kalendarin e punés sé kétij Komisioni, por me prolematikén e
evidentuar nga anétarét e Komisionit gjaté mbledhjes sé paré té kétij projektligji. Mbledhja e paré
e datés 2 prill 2012 éshté ndérpreré e mé pas vendosur me unanimitet shtyrja e saj. KPIE kérkoi
nga pérfagésuesit e institucioneve pérgjegjése té pranishém né mbledhje® té rendisnin pikat e
dobéta gé nuk kané funksionuar né praktiké qysh nga vitit 2008 gé ky ligj hyri né fugi me theks te
Géshtjet e pérafrimit té legjislacionit me standardet e Bashkimit Europian, detyrimet gé dalin nga
MSA apo rekomandimet e ndryshme gé mund té kené ardhur nga Bashkimi Europian né kuadér
té komitetit, Késhillit té Stabilizim- Asociimit dhe nénkomitetit pérkatés té grupit té punés. Gjaté
fjalés sé pérfagésuesve té institucioneve pérgjegjése, anétarét e KPIE né ményré unanime vuné
re njé nivel jo-adekuat pérfagésimi dhe mospérgatitie né mbrojtie té draftit nga ana e
pérfagésuesve té institucioneve. Anétarét e KPIE krékuan gé shqyrtimi i pr/ligjit té shtyhet pér
njé mbledhje tjetér ku té rritet niveli i pérfagésimit (komisjonerja, zv/ministri) dhe stafi
administrativ i pranishém té jeté kompetent pér pr/ligjin. Mbledhja rradhés u mbajt mé daté 9
prill 2012 sipas kérkesés sé anétaréve té KPIE (morén pjesé Komisionerja dhe zévendés ministri
i Inovacionit, Teknologjisé sé Informacionit dhe Komunikimit).

Gjaté shqyrtimit dhe analizés sé debateve té zhvilluara né KPIE, éshté me réndési té evidentohen
dy fenomenet e méposhtme:
1- Debate me karakter politik

Njé tipar i diskutimeve gé shogérojné mbledhjet e KPIE lidhen me ¢éshtje dhe debate politike,
té cilat nuk kané lidhje me objektin e mbledhjes dhe procesin e integrimit duke i detyruar palét té
mbajné géndrime politike gjaté diskutimit™ dhe té prishin késisoj balancén e argumenteve teknik.
2- Pasaktésia e referencave
Gjaté diskutimit, anétaré té KPIE pérmendin referenca ose fakte té cilat ata pretendojné té jené
né pérmbajtje té direktivés, por né fakt nuk pérputhen me pérmbajtjen gé ata deklarojné. Si
shembull i késaj situate vjen diskutimi mbi pérafrimin me nivelin dhe strukturén e penaliteteve
evropiane®™. Sipas kétij diskutimi, ndryshimet dhe pérputhshméria gé né pjesén mé té madhe

13Drejtoria e Drejtésisé dhe Céshtjeve té Brendshme né Ministriné e Integrimit (specialist), Drejtoria e Céshtjeve
Procedurale Ligjore te Komisioneri pér Mbrojtjen e t&€ Dhénave Personale (specialist), Drejtoria e Pérgjithshme
e Policisé sé Shtetit (specialist), Drejtoria e Shérbimeve Juridike né Ministriné e Brendshme (pérgjegjése e
Sektorit), Ministria e Inovacionit, Teknologjisé sé Informacionit dhe Komunikimit (késhilltar).

14 Referoju fjalés sé Z. T. Balla mbi pérdorimin e té dhénave né kuadér té fushatés zgjedhore nga kandidati pér
kryetar bashkie né Tirané (Procesverbali i KPIE, daté 09.04.2012, fq.7-8).

Ky shgetésim ngrihet edhe né Komisionin pér Siguriné Kombétare, (shiko Procesverbal i Komisionit pér
Siguriné Kombétare, daté 03.04.2012, I.Gjoni, fq.7)

15 Referoju fjalés sé Z. Balla

éshté e ploté me direktivén nr. 95/46, pérséri e ka shmangur pjesén mé té réndésishme té ligjit,
qé éshté penaliteti pérkundrejt abuzuesve me té dhénat personale. Né té gjitha rastet, institucione
té ngjashme, pérdorin pérgindjen e turnover-it dhe referenca e direktivés né kété rast éshté 0,5%-
2%.

Por né fakt, direktiva né fjalé (95/46/EC) nuk i pérmend kéto shifra dhe neni 24" i saj gé vendos
sanksionet nuk pérdor shifra konkrete.

Kjo analizé i referohet ‘Propozimit pér njé Rregullore té Parlamentit Europian dhe Késhillit mbi
mbrojtjen e individéve né lidhje me procesimin e t& dhénave personale dhe lévizjen e liré té
tyre’’. Né 25 Janar 2012 Komisioni Europian shpalli iniciativén pér njé ndérrim radikal té
mbrojtjes sé té dhénave né BE. Me rregullat e reja Komisioni synon té ndértojé njé ligj té
unifikuar dhe koherent né BE né kété kuadér. Ligji i ri i té dhénave personale pritet té hyjé né
fugi me anén e njé rregullloreje e cila do té shfugizojé direktivén aktuale (95/46/EC). Megjithatg,
drafti i Rregullores pritet té zgjasé rreth 2 vjet deri né arritjen e formés sé tekstit final té publikuar
né fletoren zyrtare. Ajo gé éshté interesante té mbahet né konsideraté éshté gé edhe rregullorja e
re vendos gjoba duke iu referuar pérgindjes sé xhiros (fixed scale) ose detyrime té shumave fikse
té caktuara (charges), konkretisht:

o 0.5% e xhiros totale ose €250,000
o 1.0% e xhiros totale ose €500,000
. 2% xhiros totale ose €1 milion e xhiros globale®®

Pérputhshmeéria e ploté, e vonuar

Problematika e paré™ lidhet me céshtje té karakterit legjislativ, té teknikés dhe ményrés se si
punohet pér té hartuar apo ndryshuar njé ligj dhe nivelin e pérputhshmérisé. Ligji ekzistues daton né
vitin 2008, kohé kur Shqipéria kishte ratifikuar pjesén mé t& madhe té konventave né mbrojtjen e
té dhénave personale. Edhe direktiva 95/46 EC ka gené né fuqgi né até kohé, e megjithaté, ky
ligjvénés nuk ka béré pérputhshméri té ploté me ké&té direktivé. Pas katér vjetésh, megjithése
Shqipéria ka ratifikuar konventat dhe ka pasur parasysh edhe direktivat e BE-sé e sjell
projektligjin pér ta pérgasur né ményré té ploté. Kétij konstatimi i shtohet fakti se 35 nene

16 QOrigjinal:Article 24, Sanctions: The Member States shall adopt suitable measures to ensure the full
implementation of the provisions of this Directive and shall in particular lay doén the sanctions to be imposed in
case of infringement of the provisions adopted pursuant to this Directive

17Qrigjinal: Brussels, 25.1.2012 , COM(2012) 11 final , 2012/0011 (COD) ‘Proposal for a REGULATION OF
THE EUROPEAN PARLIAMENT AND OF THE COUNCIL on the protection of individuals &ith regard to the
processing of personal data and on the free movement of such data (General Data Protection Regulation)

18 Né ményré té pérmbledhur konstatojmé se, sé pari, referimet e Z.Balla mbi praktikat e gjobave né bazé té
pérgindjeve té xhiros vjetore globale (1.5%-2%) i takojné njé Drafti/Propozimi t& Rregullores ende té pa
miratuar dhe jo Direktivés né fuqi, dhe sé dyti, kjo rregullore jep gjithsesi dy forma té pagesés sé gjobés, me
pérgindje ose shuma fikse, ndryshe nga deklaratat e Z. Balla gé thoné se né praktikat e Direktivés (né fakt draftit
té rregullores) gjobat pércaktohen me pérgindjen e xhiros vjetore globale.

19 Evidentuar nga Znj. Hysi né Komision dhe seancé plenare

propozohen té& ndryshohen nga 44 gé ka ligji; 25 nene ka ndryshuar Komisioni i Ligjeve nga 35
nene té paragitur nga Qeveria®.

Sé dyti, Shqipéria e pérafron legjislacionin me shumé vonesé®!, sepse né po té njéjtén daté gé mbahet
mbledhja e KPIE, éshté né pérmbyllje reformimi i ploté i direktivés 95/46 EC dhe né
Parlamentin Europian ka ardhur drafti i ploté i reformimit dhe ndryshimit té direktivés gé sjell né
vémendje ¢éshtje gé lidhen me teknologjiné. Kjo do té thoté gé Shqipéria duhet té jeté shumé e
kujdesshme gé pér ligje g¢ mbrojné té dhéna personale duhet té ecin né té njéjtin hap me
teknologjiné dhe me trendin zhvillues dhe pérmirésues té akteve komunitare gé rregullojné kéto
Géshtje. Ky éshté fakt gé Shqipéria nuk e ruan té njéjtin trend pérmirésimi té kuadrit té vet ligjor
me até té BE-sé. Ndérkohé gé po pérafrohet legjislacioni me direktivén e vitit 1995, né
Parlamentin Europian ka njé akt propozim té vitit 2012%.

SHQYRTIMI | PROJEKTLIGJIT NE SEANCE PLENARE

Sipas Nenit 70 paragrafi 4 t& Rregullores sé Kuvendit ‘Raporti i komisionit pérgjegjés dhe
mendimet e komisioneve té tjera ose i Késhillit pér Legjislacionin shuméfishohen dhe u
shpérndahen deputetéve dhe Késhillit té Ministrave té paktén 2 dité pérpara datés sé shqyrtimit té
projektligjit né seancé plenare’. Né rastin e shqyrtimit té Pr/ligjit né fjalé, Komisioni i Ligjeve, gé
éshté edhe komisioni pérgjegjés pér kété Pr/ligj, e pérfundoi shqyrtimin e tij vetém njé dité para
seancés plenare (respektivisht Komisioni i ligjeve e mbaron shqyrtimin e Pr/ligjit né datén 25
prill dhe Kuvendi mblidhet né seancé plenare ku shqyrtohet edhe ky projektligj mé 26 prill).
Kéto data bien né kundérshtim me afatet e rregulluara nga neni 70 paragrafi 4.

20 Ky shqgetésim ngrihet edhe né Komisionin pér Siguriné Kombétare, shiko Procesverbal i Komisionit pér
Siguriné Kombétare, daté 03.04.2012, G. Bizhga/G.Oketa/P.Sterkaj fq.8-9

21 Evidentohet nga Z. Balla

22 Ky shqetésim ngrihet edhe né Komisionin e Sigurisé (shih procesverbal i KPSK dt 03.04.2012, 1.Gjoni, fq.7).

